
ᑐᓴᒐᒃᓴᖅ ᓴᖅᑭᑎᑕᐅᔪᖅ

ᖃᐅᔨᓴᖅᑕᐅᓯᒪᔪᑦ ᑕᑯᑎᑦᑎᕗᑦ ᓄᓇᕗᒻᒥ ᐃᓕᓐᓂᐊᖅᑎᖏᑦ ᐱᐅᔪᒥᒃ ᐊᓯᔾᔨᕐᓂᖏᓐᓂᒃ

ᐃᖃᓗᐃᑦ, ᓄᓇᕗᑦ (ᓯᑎᐱᕆ 10, 2007) – ᑭᒡᓕᓯᓂᐊᖅᑎᓄᑦ ᑲᓇᑕᒥ ᓴᖅᑭᑎᑕᐅᓵᓚᐅᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᖅ ᐱᔾᔪᑎᖃᖅᑐᒥᒃ ᑲᓇᑕᒥ ᑭᒃᑯᑐᐃᓐᓇᓄᑦ ᐃᓕᓐᓂᐊᕕᔭᐅᔪᓂ 

ᓇᓗᓇᐃᖅᓯᔨᓂᒃ ᑕᑯᑎᑦᑎᕗᑦ ᓄᓇᕗᑦ ᒐᕙᒪᒃᑯᖓᑕ ᓴᖅᑭᑦᑎᕙᓪᓕᐊᓂᕆᔭᖏᑦ ᐃᓕᓐᓂᐊᕐᓂᕐᒧᑦ

ᐱᓕᕆᔾᔪᓯᐅᕙᒃᑐᒥᒃ ᓴᙱᒃᑎᒋᐊᖅᑎᑦᑎᕙᓪᓕᐊᓂᖓᓂᒃ ᐃᓕᓐᓂᐊᖅᑎᓂᒡᓗ ᐃᑲᔪᖅᑐᐃᔾᔪᑕᐅᓪᓗᓂ 

ᖃᐅᔨᓴᕐᓂᕆᔭᐅᔪᓂᒃ.

“ᑖᒃᑯᐊ ᖃᐅᔨᔾᔪᑕᐅᔪᑦ ᓇᓗᓇᕈᓐᓃᖅᑎᑦᑎᕗᑦ ᒐᕙᒪᒋᔭᑦᑕ ᐱᓕᕆᐊᖃᐃᓐᓇᕐᓂᖏᓐᓂᒃ 

ᓴᖅᑭᑎᑦᑎᕙᓪᓕᐊᓂᖏᓐᓂᒡᓗ ᐱᐅᓂᖅᐹᒥ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᓄᓇᕗᒻᒥᐅᓄᑦ”, 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐄᑐᐊᖅ ᐲᑰ ᐅᖃᖅᑐᖅ. “ᑲᔪᓯᑎᑦᑎᓚᐅᖅᐳᒍᑦ ᐱᒻᒪᕆᐅᔪᒥᒃ ᐊᓯᔾᔨᕆᐊᖅᓯᓂᕐᒥᒃ 

2006-ᒥ ᓴᖅᑭᑎᑦᑎᕙᓪᓕᐊᓪᓗᑕ ᖄᒃᑲᓐᓂᐊᒍᑦ ᐃᑲᔫᑎᒃᓴᓂᒃ ᖃᐅᔨᓴᕈᑕᐅᓂᐊᖅᑐᓂᒃ ᒪᕐᕉᖕᓂᓪᓗ ᐅᖃᐅᓯᓕᖕᓄᑦ 

ᐃᓕᓐᓂᐊᖅᑎᑦᑎᓂᕐᒥᒃ ᓴᙱᒃᑎᒋᐊᖅᑎᑦᑐᒪᓪᓗᒍ ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᑦ.”

ᐃᓕᓐᓂᐊᖅᑎᑦ-ᐃᓕᓴᐃᔨᑦ ᐊᒥᓲᓂᕆᕙᒃᑕᖏᑦ ᓄᓇᕗᒻᒥ ᐅᓄᕈᓐᓃᖅᐹᓪᓕᖅᓯᒪᓕᖅᐳᖅ ᐊᕐᕌᒍᓂ 7-ᓂᒃ 

ᐊᓂᒍᖅᑐᓂᒃ, ᑕᒪᓐᓇ ᑐᑭᖃᖅᑐᖅ ᐃᓕᓐᓂᐊᖅᑎᑦ ᐅᓄᙱᓐᓂᖅᓴᐅᓕᕐᓂᖏᓐᓂᒃ ᐊᑐᓂ ᐃᓕᓴᐃᔨᓂ ᓄᓇᕗᑦ

ᐃᓕᓐᓂᐊᕐᕕᖏᓐᓂᒃ. ᐊᒥᓲᓂᕆᔭᖏᑦ 19.2-ᖑᓚᐅᖅᓯᒪᓪᓗᑎᒃ 1999/2000-ᒥ ᐊᕐᕌᒍᓂ ᐃᓕᓐᓂᐊᕐᓇᓂ 16.2-

ᖑᓕᖅᖢᑎᒃ 2004/2005-ᒥᓗ ᐊᕐᕌᒍᓂ ᐃᓕᓐᓂᐊᕐᓇᓂ.

ᑭᒡᓕᓯᓂᐊᖅᑏᑦ ᐅᓂᒃᑳᓕᐊᖏᑦ ᒪᓕᒃᖢᒋᑦ, ᐃᓕᓐᓂᐊᖅᑏᑦ ᐊᒥᓲᓂᖏᑦ ᑲᓇᑕᒥ ᐅᓄᖅᓯᕚᓪᓕᖅᓯᒪᕗᑦ 1.3%-ᒥᒃ 

ᑕᐃᒪᙵᓂ 1998/1999-ᒥᓗ. ᓄᓇᕗᒻᒥ ᓄᓇᑦᑎᐊᒥᓗ ᐅᓄᖅᓯᕚᓪᓕᕐᓂᖅᐹᖑᓚᐅᖅᐳᑦ ᐃᓕᓐᓂᐊᖅᑎᖏᑦ

ᑕᐃᒪᙵᓂ 1998/1999-ᒥ. ᓄᓇᕗᒻᒥ ᐅᓄᕐᓂᖅᓴᐅᓚᐅᖅᐳᑦ ᑲᓇᑕᐅᑉ ᐊᓯᐊᓂᒃ 2003/2004-ᓗ ᐊᑯᓐᓂᖓᓂ 

ᐊᒻᒪ 2004/2005-ᒥᓗ 17.8%-ᓂᒃ ᐅᓄᖅᓯᒋᐊᖅᖢᑎᒃ ᐃᓕᓐᓂᐊᖅᑎᖏᑦ.

ᓄᓇᕗᑦ ᒐᕙᒪᒃᑯᖏᑦ ᐊᒃᓱᕈᖅᖢᑎᒃ ᐱᓕᕆᐊᖃᐃᓐᓇᖅᓯᒪᕗᑦ ᐅᓄᕐᓂᖅᐹᓂ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑕᒥᓂᒃ 

ᑲᔪᓯᔪᓐᓇᑦᑎᐊᖁᓪᓗᒋᑦ ᐊᓂᒍᐃᔪᓐᓇᑦᑎᐊᕐᓗᑎᒡᓗ. 1999/2000-ᒥ 2004/2005-ᒧᑦ ᑎᑭᖦᖢᒍ, ᓄᓇᕗᒻᒥ 

ᐊᓂᒍᐃᕙᒃᑐᑦ ᐅᓄᖅᓯᒋᐊᖅᓯᒪᕗᑦ 29.1%-ᓂᒃ ᐅᓄᕐᓂᖅᐹᖑᓯᒪᓕᖅᖢᓂᓗ ᑲᓇᑕᓕᒫᒥ. ᑲᓇᑕᒥ 

ᐅᓄᖅᓯᒋᐊᖅᐸᖕᓂᕆᔭᖏᑦ 10%-ᒥᒃ ᒥᑭᓐᓂᖅᓴᐅᓚᐅᖅᐳᖅ.

ᖃᐅᔨᔭᐅᓯᒪᔪᓂᒃ ᐅᓂᒃᑳᓕᐊᖑᓯᒪᔪᑦ ᒥᑭᓛᓂ ᐱᒋᐊᖅᖢᓂ ᐊᔪᙱᓐᓂᓕᖕᓄᑦ 12-ᒧᑦ ᑎᑭᖢᒍ ᐃᓕᓐᓂᐊᖅᑎᑦ 

ᑭᒡᓕᓯᓂᐊᖅᑕᐅᓂᖏᑦ ᑲᓇᑕᓕᒫᒥ 1998/1999-ᒧᑦ 2004/2005-ᒧ ᑎᑭᖦᖢᒍ.

ᑐᓴᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:

ᐳᕌᑦ ᑏᒻᐳᔅ

ᑐᑭᒧᐊᒃᑎᑦᑎᔨ, ᐊᑐᐊᒐᓂᕆᓂᕐᒧᑦ ᐸᕐᓇᐃᓂᕐᒧᓪᓗ

ᐃᓕᓐᓂᐊᖅᑐᓕᕆᔨᒃᑯᑦ

